
Skýrsla stjórnar BRYNJU 
Hússjóðs Öryrkjabandalagsins 
fyrir árið 2011 
 
BRYNJA Hússjóður Öryrkjabandalagins er 
sjálfseignarstofnun sem ætlað er að eiga og 
reka félagslegt leiguhúsnæði fyrir öryrkja. 
Sjóðurinn var stofnaður 1. nóvember 1965. 
Sjóðurinn hefur haldið áfram á sömu leið 
uppbyggingar og síðustu misserin. Unnið 
hefur verið að því að auka gæði íbúða með 
endurbótum, markvissara viðhaldi, kaupum á 
nýjum íbúðum og sölu á eldri. 
 
Rekstur  
Rekstur sjóðsins var með svipuðu móti og 
síðastliðið ár. Rekstrartekjur hans voru 
samtals 664,1 m.kr. árið 2011 og hækkuðu um 
8,5% frá árinu áður. Skýring á þessari hækkun 
er fyrst og fremst fjölgun íbúða og hækkun 
vísitölu neysluverðs um 5,2% á árinu. Ekki 
voru tekin ný lán á árinu vegna íbúðakaupa og 
voru því íbúðakaup eingöngu fjármögnuð með 
eigin fé sjóðsins og framlagi frá ÖBÍ sem er 
hlutdeild af hagnaði Íslenskrar getspár (Lottó). 
 
Á myndinni hér fyrir neðan má sjá skiptingu á helstu 
kostnaðarliðum við rekstur BRYNJU Hússjóðs á árunum 
2008-2011 sem hlutfall af tekjum. 

 

 
 
 
 

 
 
 
 
 
 
Rekstrarhagnaður fyrir afskriftir og 
fjármagnsgjöld var 240,7 m.kr. samanborið 
við 205,3 m.kr. árið 2010. 
 
Hagnaður eftir afskriftir var samtals 34,6 m.kr. 
samanborið við 13,9 m.kr. hagnað árið 2010. 
Afkoma ársins eftir fjármagnsliði og 
óreglulegar tekjur var 160,1 m.kr. tap 
samanborið við 43,2 m.kr. tap árið 2010. 
 
Efnahagur 
Eiginfjárhlutfall í árslok 2011 var 57,3%. 
Heildareignir í árslok 2011 voru 11,4 milljarðar 
og hækkuðu heildareignir sjóðsins um 587 
m.kr. á árinu. Langtímaskuldir voru 4,6 
milljarðar í árslok 2011 og af því voru  
vaxtaberandi skuldir 4,1 milljarður af 
heildarskuldum. 
 
Lykiltölur úr ársuppgjöri 2011 
 Tekjur sjóðsins námu 664,1 m.kr. 

 Framlag ÖBÍ (Lottó) námu 80,0 m.kr.  

 Rekstrarhagnaður fyrir afskriftir, 
fjármagnsgjöld og óreglulegar tekjur námu 
240,7 m.kr. 

 Tap nam 160,1 m.kr. eftir afskriftir, 
fjármagnsliði og óreglulegar tekjur. 

 Virði fasteigna í árslok voru 11.379 m.kr. 

 Eiginfjárhlutfall í árslok var 57,3%. 
 

Nýtt skrifstofuhúsnæði BRYNJU Hússjóðs 
BRYNJA Hússjóður flutti starfsemi sína í nýtt 
húsnæði í Hátún 10C í mars 2011 en þar er 
mjög góð aðstaða til að taka á móti 
viðskiptavinum sjóðsins. Frá stofnun hefur 
sjóðurinn samnýtt skrifstofu með ÖBÍ og má 
því segja að þetta séu talsverð tímamót í 45 
ára sögu hans.  

BRYNJA Hússjóður fullgildur aðili að 
aðgangsmerkjakerfinu 
Í framhaldi af flutningnum var leitað til 
fyrirtækisins Gott aðgengi með ósk um úttekt 
á húsnæðinu m.t.t. aðgengismála. Þeirri 
úttekt er nú lokið og hefur Gott aðgengi 
staðfest BRYNJU Hússjóð sem fullgildan aðila 
að aðgangsmerkjakerfinu fyrir skrifstofu- 
húsnæðið að Hátúni 10C.  

 
Mynd 1 – Hátún 10C – skrifstofa BRYNJU Hússjóðs 

 
Starfsfólk og skrifstofa 
Fjöldi stöðugilda árið 2011 var að jafnaði 11,2. 
Árið 2011 skiptust störfin þannig: 
 
Skrifstofa 4,15  stöðugildi 
Fasteignaumsjón 2,00  stöðugildi 
Húsvarsla í Hátúni 4,95  stöðugildi  

 

Starfslok voru hjá Kristínu Jónsdóttur í árslok 
2011 eftir 25 ára farsælt starf hjá sjóðnum. 
Starfið var auglýst í október og bárust 120 
umsóknir. Var Helga Valey Erlendsdóttir 
sálfræðingur ráðin í starfið og hóf hún störf 
hjá sjóðnum 1. desember sl.  

 
Mynd af starfsfólki skrifstofu BRYNJU  Hússjóðs. 

Kaup og sala íbúða 
Árið 2011 voru keyptar og byggðar 16 íbúðir, 
flestar í Reykjavík og Hafnarfirði. Á árinu voru 
seldar 3 íbúðir sem ekki stóðust þau viðmið 
sem sjóðurinn gerir í dag.  
 
Tafla 1 - Kaup á íbúðum árið 2011. 

  
Meðalstærð 

  Íbúðir Fjöldi (m²) Lyftuhús Bílageymsla 

2ja herb. 10 74,6 10 5 

3ja herb. 2 99,8 2 2 

Raðhús – parhús 4 128,9 0 1 

 
16 

   

          

Á árinu mátti merkja vaxandi eftirspurn á 
fasteignamarkaði eftir 2ja og 3ja herbergja 
íbúðum sem leiddi til hækkunar á íbúðaverði. 
Árið 2011 hækkaði íbúðaverð á 
höfuðborgarsvæðinu um 9,9% en svo mikil 12 
mánaða hækkun hefur ekki orðið síðan í 
febrúar 2008. 
 

 
Raðhús í Breiðholti  

 
Viðsnúningurinn á íbúðamarkaði hefur verið 
mun hraðari en flestir bjuggust við og ekki er 
útlit fyrir annað en að íbúðaverð haldi áfram 
að hækka á næstu misserum.  
 
Sjóðurinn mun að óbreyttu halda sínu striki í 
kaupum á hentugum íbúðum með hliðsjón af 
þeim óskum sem fram koma í umsóknum.   

Mynd 2 – íbúð í Hafnarfirði 

 
Stefnt er að því að keyptar verði 20-25 íbúðir 
árið 2012. Hafinn er undirbúningur að 
byggingu 5 raðhúsa í Hafnarfirði og má gera 
ráð fyrir að þau verði tilbúin í desember 2012. 
Einnig mun sjóðurinn halda áfram að selja 
íbúðir sem eru óhentugar og falla ekki að 
viðmiðum hússjóðsins. Því má gera ráð fyrir 
að íbúðir í eigu BRYNJU Hússjóðs verði um 
745 í árslok 2012. 
 
Íbúðir BRYNJU Hússjóðs 
Fjölgun íbúða hefur verið stöðug síðustu ár og 
árið 2011 var engin undantekning frá því. Alls 
bættust við 16 íbúðir innan og utan 
höfuðborgarsvæðisins.  
 
Tafla 2 - Fjöldi íbúða í árslok hvers árs: 

  2011 2010 2009 2008 2007 2006 

Fjöldi íbúða 724 708 679 660 675 649 

 

Sem fyrr eru langflestar íbúðir BRYNJU 
Hússjóðs í Reykjavík og nágranna-
sveitarfélögum. Af þeim 724 íbúðum sem voru 
í útleigu í lok árs 2011 voru 602 á þessu svæði. 
Í töflu 3 má sjá skiptingu íbúða eftir 
sveitarfélögum og þróun milli ára.  
 
 
 
 
 
 

 
Tafla 3 – Fjöldi íbúða miðað við 31. desember.  
Sveitarfélög-landshl. 2011 2010 

Reykjavík 489 483 

Hafnarfjörður 51 46 

Kópavogur  36 36 

Akureyri 37 36 

Garðabær 16 16 

Selfoss 17 17 

Suðurnes 17 17 

Austurland 15 14 

Borgarbyggð 11 11 

Akranes 10 9 

Vestfirðir 7 7 

Mosfellsbær 8 7 

Vestmannaeyjar 5 5 

Seltjarnarnes 3 3 

Höfn 2 2 

 
Tafla 4 - Skipting eftir gerð íbúða í árslok 2010. 
 
Greining - gerð íbúða 

Hlutfall í % 

  2011 2010 

Einstaklingsíbúðir 22,5% 23,5% 

2ja herb. 53,3% 52,7% 

3ja herb. 12,0% 12,3% 

4ja herb. 4,6% 4,7% 

5. herb. 1,0% 1,0% 

Raðh. (2-3 herb.) 5,1% 4,1% 

Einbýli 0,3% 0,3% 

Sérhæft húsnæði - Leigusamningar 

  við ríki og sveitarfélög 1,4%  1,4% 

 
Tafla 5 - Greining á íbúðum eftir bæjarhlutum í 
Reykjavík. 

  Bæjarhlutar 
Fjöldi 
íbúða 

Hlutfall 
% 

101 Miðbær  35 7,1% 

103 Kringlan  61 12,4% 

104 Vogar – Heimar 35 7,2% 

105 Austurbær 261 53,5% 

107 Vesturbær 7 1,4% 

108 Fossvogur 11 2,2% 

109 Neðra-Breiðholt 15 3,1% 

110 Árbær  7 1,4% 

111 Efra-Breiðholt 34 6,9% 

112 Grafavogur/holt 23 4,7% 

   Samtals   489 100% 

Framkvæmdir 
Árið 2011 voru miklar framkvæmdir í Hátúni 
10 eins og síðustu ár. Þar má nefna 
lokafrágang lóðar, sameiningu íbúða í Hátúni 
10a og breytingu 1. hæðar Hátúns 10a í íbúðir 
þar sem áður var starfsemi Landspítalans. 
Lokið var gagngerum endurbótum á Hátúni 
10c innan og utanhúss. Auk fyrirhugaðrar 
endurskipulagningar á jarðhæðum í Hátúni 10 
er ráðgert að breyta efstu hæðum 
bygginganna þriggja í eftirsóknarverðar íbúðir. 
Á árinu var unnið að skipulagi tengibyggingar í 
Hátúni og gert er ráð fyrir að framkvæmdir 
hefjist á árinu 2012. Annars staðar var ráðist í 
umfangsmiklar málningaframkvæmdir auk 
þess sem heildarendurnýjun fór fram á 
fjölmörgum íbúðum í eigu sjóðsins. 
 
Leiguverð 
Leiguverð BRYNJU Hússjóðs er hagstætt í 
samanburði við aðra kosti á leigumarkaði. Hér 
má sjá upplýsingar um leiguverð íbúða í árslok 
2011: 

 Einstaklingsíbúðir - leiguverð frá 

45.000-58.000 kr. á mánuði. Stærðir 

íbúða frá 32 m² - 45 m². 

 2ja herbergja íbúðir - leiguverð frá 

57.000-95.000 kr. á mánuði. Stærðir 

íbúða frá 42 m² - 115 m², með eða án 

stæðis í bílageymslu. 

 3ja herbergja íbúðir - leiguverð frá 

75.000-110.000 kr. á mánuði. Stærðir 

íbúða frá 70 m² - 120 m², með eða án 

stæðis í bílageymslu. 

 4ra herbergja íbúðir - leiguverð frá 

94.000-135.000 kr. á mánuði. Stærðir 

íbúða frá 85 m² - 135 m², með eða án 

stæðis í bílageymslu. 

Öll framantalin leiguverð eru án greiðslu í 

hússjóð. Húsaleigubætur koma síðan til 

frádráttar.  

Leigusamningar við ríki og sveitarfélög 
Árið 2000 gerði félagsmálaráðuneytið, nú 
velferðarráðuneytið samkomulag við BRYNJU 
Hússjóð um sérstök búsetuúrræði fötluðum til 
handa. Leigusamningar við ríki og sveitarfélög 
voru alls 33 í árslok 2011 og af þeim voru 
langtímaleigusamningar (25 ára) alls 24 og 
nam meðallengd þeirra 17 árum í árslok 2011. 
 
Leigusamningar 
Fjöldi nýrra leigusamninga árið 2011 voru alls 
81 eða heldur færri en á árunum 2008 og 
2009. Fækkunin skýrist fyrst og fremst af 
útvegun íbúða í tengslum við sölu á Fannborg 
og að hægt hefur verið á framkvæmdum í 
Hátúni. 
 
Tafla 6 – Nýir leigusamningar á ári 

  2011 2010 2009 2008 2007 2006 

Fjöldi leigusamninga 81 92 140 141 75 78 

 
Biðlisti 
Fyrirliggjandi húsnæðisumsóknir í lok 
desember voru 240, sem er 20% fjölgun milli 
ára. Eins og fyrr eru langflestar umsóknir frá 
einhleypum umsækjendum, eða nærri 4 af 
hverjum 5 umsóknum. Biðtími eftir húsnæði 
er að jafnaði 6 til 12 mánuðir.  
 
Tafla 7 – Þróun biðlista eftir húsnæði 
  2011 2010 2009 2008 2007 2006 

Fjöldi á biðlista 240 199 236 240 223 210 

 
Aðstæður á leigumarkaði 
Í ársskýrslu 2010 kom fram að vísbendingar 
væru um að leiguverð færi hækkandi og 
mætti merkja það t.d. í könnun 
Neytendasamtakanna sem framkvæmir 
reglulega könnun á leiguverði. Þetta hefur 
reynst rétt og hefur leiguverð lítilla íbúða, 
miðsvæðis í Reykjavík hækkað töluvert. Árið 
2011 hækkaði leiguverð að meðaltali um 
11,0% á meðan vísitala neysluverðs hækkaði 
um 5,2%. Eins og staðan er í dag er leiguverð 

BRYNJU Hússjóðs um það bil helmingi lægra 
en á almennum markaði í borgarhlutum 101-
105 í Reykjavík. 
 
Samstarf við sveitarfélög 
BRYNJA Hússjóður hefur sem fyrr verið í nánu 
samstarfi við sveitarfélög um allt land. Hefur 
það samstarf á liðnu starfsári m.a. leitt til þess 
að keyptar hafa verið íbúðir á Vesturlandi, 
Akureyri og Austurlandi og hafinn 
undirbúningur að byggingu 6 íbúða 
fjölbýlishúss í Reykjanesbæ. Gert er ráð fyrir 
að íbúðir í Reykjanesbæ verði tilbúnar í lok árs 
2012. 
 
Átak í forvarnarmálum í samtarfi við VÍS 
Í desember fengu allir leigjendur hjá BRYNJU 
Hússjóði upplýsingar   um eldvarnir íbúðar 
sinnar og rafhlöður í reykskynjara að gjöf frá 
VÍS. Sambærilegt átak var gert fyrir ári og er 
þetta liður í forvarnarsamstarfi VÍS og BRYNJU 
Hússjóðs um að miðla fræðslu um eldhættu á 
heimilum og í sameignum til leigjenda með 
það að markmiði að þeir tileinki sér góðar 
eldvarnir. Það er von VÍS og stjórnenda 
BRYNJU Hússjóðs að leigjendur hússjóðsins 
taki áfram þátt í þessu forvarnarstarfi til að 
efla eldvarnir heimilanna.  
 
Fasteignanefnd 
Fasteignanefnd er undirnefnd stjórnar en í 
henni eru Hafliði Hjartarson sem jafnframt er 
formaður, Garðar Sverrisson og Steinunn Þóra 
Árnadóttir. Með nefndinni starfa Valur 
Valdimarsson, umsjónarmaður fasteigna og 
Björn Arnar Magnússon, framkvæmdastjóri.  
Verkefni nefndarinnar eru m.a. að marka 
formlega og skriflega stefnu BRYNJU Hússjóðs 

um gæði og gerð húsnæðis sem keypt er og 
byggt, semja verklagsreglur um viðhaldsmál 
og fleira er lýtur að gæðum eigna.  
 
Stjórn BRYNJU Hússjóðs 
Stjórnin er nú skipuð eftirtöldum aðilum: 

 Garðar Sverrisson, formaður 

 Emil Thóroddsen, ritari 

 Halldór Sævar Guðbergsson tilnefndur 
af velferðarráðuneytinu 

 Steinunn Þóra Árnadóttir, gjaldkeri 

 Þórey V. Ólafsdóttir 
 
Framkvæmdastjóri: Björn Arnar Magnússon 
 
Heimasíða 
Heimasíða BRYNJU Hússjóðs er á veffanginu 
www.brynjahus.is. Á heimasíðunni er að finna 
upplýsingar um starfsemi sjóðsins, auk þess 
sem hægt er að senda inn fyrirspurnir og 
beiðnir um viðhald á íbúðum sjóðsins.  
 
Horfur á árinu 2012 
Þrátt fyrir horfur um meiri verðbólgu en vonir 
stóðu til er rekstur BRYNJU í góðu horfi og 
fjárhagsleg staða traust. Sjóðurinn mun því 
halda óbreyttri stefnu um að greiða sem best 
hann getur úr húsnæðisvanda öryrkja með 
áframhaldandi fjárfestingu í íbúðarhúsnæði á 
árinu 2012. Einnig gera áætlanir sjóðsins ráð 
fyrir að sjóðurinn nýti sér til viðhalds og 
endurbóta þann slaka sem enn er á 
byggingamarkaði ásamt gildandi reglum um 
endurgreiðslu virðisaukaskatts af vinnu á 
byggingarstað. 
 
 

 
 
 
 
 

http://www.brynjahus.is/

BRYNJA Hússjóður Öryrkjabandalagsins 
 

Ársreikningur 2011 

